
{बीच-बचाव करने पहुंचे पार्षद पुत्र व पार्षद पिता को भी पीटा {पुलिस ने दोनों आरोपियों को हिरासत में लेकर सीसीटीवी फुटेज खंगाली
बाइक सवार भाजपा कार्यकर्ता से विवाद के बाद हंगामा

दलजीत विक्की | लुधियाना 
 समर न्यूज 

जमालपुर की मैट्रो रोड पर बाइक 
सवार भाजपा कार्यकर्ता को कार 
सवार पिता पुत्र ने उस समय बुरी 
तरह लात घुसो से पिटना शुरू कर 
दिया जब वह उनके द्वारा कार की 
अचानक खिड़की खुलने के बाद 
कार से टकरा कर सड़क के बीचों 
बीच जा गिरा।
   घटना मंगलवार दोपहर 1 बजे 
की हैघटना के दौरान बीच-बचाव 
के लिए पहुंचे पार्षद पुत्र और पार्षद 
पति को भी कार सवार हमलावरों 
ने नहीं बख्शा और उन्हें बुरी तरह 
पीट दिया। 
  सड़क पर हुई मारपीट की घटना 
से इलाके में सनसनी फैल गई।वहा ँ 
उपस्थित दुकानदारों और राहगीरो 

ने हमलावर पिता पुत्र को काबू 
किया और हमलावरों क े चंगुल  
से बचाया। 
  घटनास्थल पर पहुंची थाना मोती 
नगर की पुलिस आरोपी पिता पुत्र 
को पकड़ कर थाने ले गई घटना 
की सारी रिकार्डिंग वहाँ लगे 
सीसीटीवी कैमरे में क़ैद हो गई।          
प्राप्त जानकारी के अनुसार शंकर 
कॉलोनी, मुंडियां निवासी भाजपा 
कार्यकर्ता पंकज मंगलवार दोपहर 
किसी काम से बाइक पर सवार 
होकर विश्वनाथ मंदिर रोड, 
जमालपुर पहुंचा था। 
  इसी दौरान गलत दिशा से आ 
रही एक कार में बैठे व्यक्ति ने 
अचानक कार का दरवाजा खोल 
दिया। दरवाजे से टकराने के 
कारण पंकज बाइक समेत सड़क 
पर गिर गया।इसके बाद पंकज 

और कार सवारों के बीच कहासुनी 
शुरू हो गई। आरोप है कि देखते 

ही देखते विवाद इतना बढ़ गया 
कि कार में सवार पिता  पुत्र ने 

पंकज के साथ मारपीट शुरू कर 
दी। आसपास खड़े लोगों ने बीच-

बचाव कर बड़ी मुश्किल से पंकज 
को बचाया।

पार्षद पति ने पार्षद पुत्र को मौके पर भेजा

दोनों कार सवारों को थाने ले गई टीम

प्रत्यक्षदर्शियों ने नशे में होने की जताई आशंका

एसीपी के निर्देश पर पुलिस पहुंची
मारपीट के बाद पंकज ने फोन पर अपने इलाके के पार्षद पति व भाजपा नेता 
पिंकू शर्मा को घटना की जानकारी दी। पिंकू शर्मा के अनुसार, उस समय 
वह नगर निगम कार्यालय में मौजूद थे। उन्होंने साथ लगते क्षेत्र के पार्षद पुत्र 
और आप नेता करण ननचाहल को पंकज की मदद के लिए मौके पर जाने 
को कहा।कुछ देर बाद करण ननचाहल और पिंकू शर्मा घटनास्थल पर पहुंच 
गए। इस दौरान कार सवारों और करण के बीच भी विवाद हो गया। आरोप है 
कि तैश में आए कार सवारों ने करण ननचाहल पर भी हमला कर दिया और 
उसके साथ बुरी तरह मारपीट की। मौके पर मौजूद लोगों ने किसी तरह बीच-
बचाव कर करण को हमलावरों से बचाया।

सूचना मिलने पर थाना मोती नगर की पुलिस मौके पर पहुंची और दोनों 
कार सवार पिता पुत्र को पकड़कर थाने ले गई। पुलिस ने घटनास्थल के 
आसपास लगे सीसीटीवी कैमरों की फुटेज भी कब्जे में लेकर जांच शुरू कर 
दी है।थाना मोती नगर के एसएचओ भूपिंदर सिंह ने बताया कि काबू किये 
आरोपी पिता पुत्र की पहचान भैणी साहिब के सुरजीत सिंह और उसके पुत्र 
गंगा सिंह के रूप में हुई है पुलिस अब सीसीटीवी फुटेज के आधार पर पूरे 
घटनाक्रम की कड़ियां जोड़ रही है।फिलहाल पुलिस की जांच और सीसीटीवी 
फुटेज के आधार पर मामले में आगे की कार्रवाई की जा रही है।

प्रत्यक्षदर्शियों के मुताबिक, कार सवार दोनों व्यक्ति जिस तरह से लगातार 
मारपीट कर रहे थे, उससे उन्हें आशंका थी कि आरोपियों ने किसी प्रकार का 
नशा किया हुआ हो सकता है। हालांकि, इसकी आधिकारिक पुष्टि पुलिस 
जांच के बाद ही हो सकेगी।

घटना के बाद करण ननचाहल ने मामले की जानकारी एसीपी इंद्रजीत सिंह 
बोपाराय को दी। एसीपी ने थाना फोकल प्वाइंट पुलिस को तत्काल घटनास्थल 
पर पहुंचने के निर्देश दिए।पुलिस कर्मचारी मौके पर पहुंचे तो जांच के दौरान 
पता चला कि घटनास्थल थाना मोती नगर की सीमा में आता है। इसके बाद 
थाना फोकल प्वाइंट पुलिस ने थाना मोती नगर को घटना की सूचना दी।

हाई रिस्क प्रेग्नेंसी की होगी निगरानी, जरूरत पड़ने पर तुरंत रेफर करने के निर्देश

मां की जान बचाने के लिए लुधियाना में 4 महीने का मिशन जीवन
कार्यक्रम

{निजी अस्पताल कम से 
कम एक जरूरतमंद मरीज 
का करेंगे मुफ्त इलाज

राजवीर बख्शी | लुधियाना  
 समर न्यूज 

जिले में मातृ मृत्यु दर कम करने 
और शून्य रोकी जा सकने वाली 
मातृ मृत्यु के लक्ष्य को हासिल 
करने के लिए मिशन जीवन के 
तहत चार महीने का विशेष गहन 
अभियान शुरू किया गया है। 
  अभियान क े दौरान हाई रिस्क 
प्रेग्नेंसी की पहचान और ट्रैकिंग से 
लेकर हाई रिस्क डिलीवरी, एंबुलेंस 
और ब्लड की उपलब्धता तक 
पूरी व्यवस्था को मजबूत किया 

जाएगा। अभियान के शुभारंभ के 
मौके पर डिप्टी कमिश्नर हिमांशु 
जैन ने कहा कि मिशन जीवन का 
मुख्य उद्देश्य माताओं की कीमती 
जान बचाना है। सरकारी और 
निजी अस्पतालों, डॉक्टरों, फील्ड 
हेल्थ वर्करों और रेफरल सेंटरों को 
आपसी समन्वय से काम करना 
होगा। उन्होंने कहा कि गर्भावस्था 
के दौरान किसी भी गंभीर मामले में 

इलाज, रेफरल या जरूरी संसाधनों 
की कमी के कारण मां की जान 
नहीं जानी चाहिए।
  डीसी ने निजी अस्पतालों और 
स्वास्थ्य संस्थानों से अपील की 
कि हाई रिस्क प्रेग्नेंसी का इलाज 
ऐसी सुविधा में न किया जाए, 
जहां संबंधित जटिलताओं से 
निपटने के लिए पर्याप्त विशेषज्ञता, 
इंफ्रास्ट्रक्चर या संसाधन उपलब्ध 

न हों। ऐसे मामलों को बिना देरी 
उच्च स्तरीय स्वास्थ्य संस्थान में 
रेफर किया जाए। उन्होंने निजी 
अस्पतालों से कम से कम एक 
जरूरतमंद मरीज का मुफ्त इलाज 
करने की अपील भी की। 
  उन्होंने कहा कि अस्पताल पहुंचने 
वाली गर्भवती महिला को तत्काल 
अटेंड किया जाए और उसकी 
समय पर जांच, स्टेबलाइजेशन 
और उचित उपचार सुनिश्चित 
किया जाए। हाई रिस्क मरीजों के 
लिए ब्लड और ब्लड कंपोनेंट की 
पर्याप्त उपलब्धता भी सुनिश्चित 
की जाए, ताकि जरूरत के समय 
रक्त की कमी क े कारण किसी 
महिला की जान खतरे में न पड़े।

{मोटर से पानी लगाने से 
रोकने और गाली-गलौज से 
परेशान होने का आरोप, थाना 
डेहलों में तीन के खिलाफ केस

अशवनी पाहवा | लुधियाना  
 समर न्यूज 

जमीन और खेतों में लगी मोटर से 
पानी लगाने को लेकर चल रहा 
पारिवारिक विवाद इतना बढ़ गया 
कि एक बुजुर्ग किसान की जान 
चली गई। आरोप है कि परिवार 
के लोग मृतक को खेतों में मोटर 
चलाकर पानी लगाने से रोकते थे 
और उसके साथ गाली-गलौज 
व बदसलूकी करते थे। इससे 
परेशान होकर बुजुर्ग किसान ने 
जहरीला पदार्थ निगल लिया। 
गंभीर हालत में स्वजन उन्हें 
सिविल अस्पताल लुधियाना 
लेकर पहुंचे, जहां डाक्टरों ने 
जांच के बाद मृत घोषित कर 
दिया। मृतक किसान की पहचान 
केसर सिंह के रूप में हुई।
   पुलिस को दिए बयान में मृतक 
के बेटे भगवंत सिंह ने बताया कि 
उनके खेतों में लगी मोटर उनके 
ताया हाकम सिंह के नाम पर 
थी। हाकम सिंह की मौत के बाद 
जमीन का बंटवारा समय पर नहीं 
हो सका। 
  इसी को लेकर दोनों पक्षों में 
विवाद और रंजिश चल रही थी। 
भगवंत सिंह के अनुसार, जब भी 
उनके पिता केसर सिंह खेतों में 
मोटर चलाकर फसल को पानी 

लगाने जाते थे तो आरोपी पक्ष 
उन्हें जबरन रोक देता था। इस 
दौरान उनके साथ गाली-गलौज 
और बदसलूकी भी की जाती 
थी। आरोप है कि लगातार हो रही 
प्रताड़ना के कारण केसर सिंह 
मानसिक रूप से परेशान रहने 
लगे थे।

{नई सब्जी मंडी में धड़ल्ले 
से चल रहा खेल, अफसरों 
की चिट्ठी के बाद भी नहीं 
रुका कारोबार

लक्की मेहता | लुधियाना  
 समर न य्ूज 

बहादुर के रोड स्थित शहर की 
सबसे बड़ी होलसेल नई सब्जी 
मंडी में फल-सब्जियों के साथ 
अब कथित तौर पर घटिया 
गुणवत्ता वाले पनीर का कारोबार 
भी चर्चा में है। मंडी में फड़ियों की 
तरफ रिटेल में सब्जियां और फल 
बेचने के साथ पनीर की बिक्री भी 
की जा रही है। 
   सवाल यह है कि जब मंडी में 
पनीर की बिक्री को लेकर स्वास्थ्य 
विभाग पहले ही आपत्ति जता 
चुका है, तो आखिर यह कारोबार 
किसकी अनुमति से चल रहा है? 

बताया जा रहा है कि मंडी में कुछ 
विक्रेताओं द्वारा ₹240 से ₹280 प्रति 
किलो तक ‘लो-फटै पनीर’ बेचा 
जा रहा है। इतनी कम कीमत पर 
बिक रहे पनीर की गुणवत्ता को 
लेकर सवाल उठ रहे हैं। 
  खाद्य मानकों पर खरा नहीं 
उतरने वाला पनीर सब-स्टैंडर्ड 
की श्रेणी में आ सकता है। इसमें 
निर्धारित मानकों क ेमुताबिक दूध 
की गुणवत्ता, फैट या अन्य घटकों 
में कमी अथवा नियमों के विपरीत 
मिलावट हो सकती है। मामले में 
डिस्ट्रिक्ट हेल्थ ऑफिसर आशीष 

चावला ने बताया कि मंडी में 
पनीर की बिक्री को लेकर मार्केट 
कमेटी को पत्र जारी किया गया है। 
उन्होंने यह भी कहा कि इस संबंध 

में डिप्टी कमिश्नर को शिकायत 
की गई थी। इसके बावजूद मंडी 
में पनीर की बिक्री जारी रहने से 
सवाल खड़े हो रहे हैं। आरोप 

यह भी है कि जहां पनीर बेचने 
पर रोक लगाने की बात कही जा 
रही है, वहीं मार्केट कमेटी की ओर 
से विक्रेताओं को बैठने की जगह 
और सरकारी पर्ची तक काटी जा 
रही है। 
  स्वास्थ्य विभाग की टीम पहले 
भी मंडी में कार्रवाई कर चुकी 
है। पिछले साल टीम ने कार्रवाई 
के दौरान ₹580 किलो कीमत 
का पनीर और करीब 18 किलो 
कथित नकली मक्खन पकड़ा था, 
जिसे बाद में नष्ट करवाया गया। 
सूत्रों के मुताबिक, वर्ष 2026 में 
भी स्वास्थ्य विभाग की ओर से 
मंडी में चार बार पनीर के सैंपल 
लिए जाने की बात सामने आई है। 
हालांकि इन सैंपलों की जांच रिपोर्ट 
और कार्रवाई का पूरा विवरण 
संबंधित विभाग से आधिकारिक 
रूप से सामने आना बाकी है।

अशवनी पाहवा | लुधियाना 
 समर न्यूज 

शुक्रवार देर रात लुधियाना के 
स्वतंत्र नगर में प्रापर्टी डीलर व 
कपड़ा कारोबारी हरजिंदर सिंह 
उर्फ हैरी झंडा की हत्या के मामले 
में एंटी गैंगस्टर टास्क फोर्स 
(एजीटीएफ) और कमिश्नरेट 
पुलिस ने दो आरोपितों को गिरफ्तार 
किया है।  पुलिस ने आरोपितों के 
कब्जे से 9 एमएम ग्लॉक पिस्तौल 
और जिंदा कारतूस बरामद किए 
हैं। गिरफ्तार आरोपितों की पहचान 
चंद्रलोक कालोनी निवासी मनजीत 
सिंह उर्फ बॉबी और मोहित कुमार 
के रूप में हुई है।
पंजाब के डीजीपी गौरव यादव ने 
बताया कि मुख्यमंत्री भगवंत सिंह 

मान के निर्देशों पर संगठित अपराध 
और गैंगस्टर नेटवर्क के खिलाफ 
चलाए जा रहे अभियान के तहत 
यह कार्रवाई की गई है। उन्होंने 
कहा कि पंजाब पुलिस राज्य में 
शांति और सुरक्षा सुनिश्चित करने 
के लिए संगठित अपराध के खात्मे 
को लेकर प्रतिबद्ध है।
जानकारी के अनुसार शुक्रवार देर 
रात करीब 11:30 बजे स्वतंत्र 
नगर में कई हथियारबंद युवकों ने 
हरजिंदर सिंह उर्फ हैरी झंडा पर 

पिस्तौल और तेजधार हथियारों 
से हमला कर दिया था। हमले में 
उसे 5 गोलियां लगी थी, जिसने 
अस्पताल पुहंचने से पहले ही 
दम तोड़ दिया था। पुलिस ने 
घटनास्थल पर लगे सीसीटीवी 
कैमरों की सहायता से आरोपितों 
तक पुहंच दो आरोपियों को 
दबोचा। वही बाकि के आरोपियों 
को पकड़ने के लिए पुलिस की 
अलग अलग टीमें छापेमारी कर 
रही है।

सुनील | लुधियाना 
 समर न्यूज 

स्वतंत्रता दिवस को लेकर जहां पूरे 
भारत में सुरक्षा व्यवस्था में किसी 
तरह की ढील नहीं दी जा रही तो 
वहीं पर लुधियाना रेलवे स्टेशन की 
सड़क रैन बसेरा बनी हुई है। प्रवासी 
कहे या शेल्टर ढूंढ रहे इन लोगों ने 
रेलवे स्टेशन की अंदरूनी सड़कों पर 
आजकल कब्जा किया हुआ है। 
  यह लोग वहां पर 24 घंटे घूमते हुए 
नजर आते हैं जिनको ना ही कोई पूछने 
वाला है और ना ही कोई हटाने वाला। 
सूत्रों के मुताबिक शुरुआती दिनों से 
लेकर अब तक इन लोगों की गिनती 
दो गुणा हो गई है। यह लोग कहां से 
आए हैं, क्यों आए है और क्या करेंगे, 
इसका कुछ पता नहीं है। लेकिन इनका 

रेलवे स्टेशन पर होना कहीं ना कहीं 
सुरक्षा के मध्य नजर सुरक्षा एजेंसी 
के लिए सवालिया निशान माना जा 
रहा है। इसके बारे में आरपीएफ के 
अधिकारियों से बात की गई तो उन्होंने 
भी पल्ला झाड़ दिया कि उनको इसकी 
जानकारी नहीं है। 
  इन लोगों को वहां से हटाने जैसी 
बात का दावा भी किया। रेलवे स्टेशन 
की जिस सड़क पर यह लोग अपना 
डेरा डाले हुए हैं वहां से आरपीएफ का 
थाना चंद कदमों की दूरी पर मौजूद 
है। ऐसा नहीं है कि आरपीएफ पुलिस 
की निगाह में यह लोग नहीं है। क्योंकि 
आरपीएफ के प्रभारी से लेकर छोटे 

मुलाजिम तक ड्यूटी शुरू होने और 
ड्यूटी खत्म होने के बाद लगभग इसी 
रास्ते से गुजरते हैं। बावजूद इसके इन 
लोगों को हटाए जाने की कोई मशक्कत 
तक नहीं करता। दिन भर वहीं पड़े 
रहते हैं जिनके साथ छोटे-छोटे बच्चे 
भी मौजूद हैं। 
  खाना तैयार करने के लिए चूल्हे 
तक का प्रबंध: रेलवे स्टेशन के 
काली माता मंदिर के पास इन लोगों 
का अड्डा बीते लगभग एक हफ्ते से 
ज्यादा समय से बना हुआ है। दिन-
रात यह लोग वहीं पर रहते हैं। ऐसे में 
खाना तैयार करने का भी इन लोगों ने 
बंदोबस्त किया हुआ है।

लक्की मेहता | लुधियाना 
 समर न्यूज 

श्री शिव शंकर डाक कांवड़ सेवा 
संघ की ओर से आयोजित कांवड़ 
यात्रा श्रद्धा और भक्ति के माहौल 
में संपन्न हुई। कांवड़िये हरिद्वार से 
पवित्र गंगाजल लेकर लुधियाना 
पहुंचे और सांगला वाला शिवाला 
मंदिर में विधिवत पूजा-अर्चना के 

बाद भगवान शिव का गंगाजल से 
जलाभिषेक किया। जलाभिषेक के 
दौरान मंदिर परिसर हर-हर महादेव 
और बम-बम भोले के जयकारों 
से गूंज उठा। कांवड़ियों ने भगवान 
शिव की पूजा-अर्चना कर परिवार, 
समाज और देश की सुख-शांति व 
समृद्धि की कामना की। श्रद्धालुओं 
ने मंदिर में माथा टेककर भगवान 
शिव का आशीर्वाद प्राप्त किया।

लक्की मेहता | लुधियाना 
 समर न्यूज 

गंगा सागर क्लब की ओर से 
आयोजित 34वीं पैदल कांवड़ 
यात्रा श्रद्धा और भक्ति के माहौल 
में संपन्न हुई। 7 अगस्त 2026 को 
गोमुख-हरिद्वार से पवित्र गंगाजल 
लेकर श्रद्धालु लुधियाना पहुंचे। 
मंगलवार, 11 अगस्त को शंगला 
शिवालय में भगवान शिव के 
शिवलिंग पर विधि-विधान एवं 
श्रद्धापूर्वक पवित्र गंगाजल अर्पित 
किया गया। इस धार्मिक अवसर 
पर श्रद्धालुओं में विशेष उत्साह 
देखने को मिला। भक्तों ने भगवान 
शिव की पूजा-अर्चना कर सुख-
शांति, समृद्धि और परिवार की 

खुशहाली की कामना की। पूरे 
आयोजन के दौरान मंदिर परिसर 
में भक्ति और आस्था का माहौल 
बना रहा। कार्यक्रम में वीर प्रकाश, 
अमित गुप्ता, अमित गोसाईं, संजय 
जालहोटा, विक्रांत थापर, राकेश 
कुमार, गंगा सागर, राजन कट्याल, 
अभय जैन, हरीश कोहड़ा, टिम्मी 
कपूर, काउंसलर हरपाल जग्गी, 
जोगिंदर जग्गी, आयत, शिवाय एवं 
सुनील पुरी सहित क्लब के सदस्य 
एवं श्रद्धाल उपस्थित रहे।

अशवनी पाहवा | लुधियाना 
 समर न्यूज 

पंजाब विजिलेंस ब्यूरो ने 
भ्रष्टाचार के खिलाफ चलाए 
जा रहे अभियान के तहत डेरलों 
तहसील के राजस्व हलका 
रुड़का में तैनात पटवारी को 15 
हजार रुपये रिश्वत लेते रंगे हाथ 
गिरफ्तार किया है। आरोपित की 
पहचान पुनीत कुमार यादव के 
रूप में हुई है।
  विजिलेंस ब्यूरो के प्रवक्ता के 
अनुसार, डेरलों तहसील निवासी 
एक व्यक्ति ने शिकायत दर्ज 
करवाई थी कि पटवारी ने उसकी 
जमीन की तकसीम करने के 
बदले एक लाख रुपये रिश्वत की 
मांग की थी। शिकायतकर्ता के 

अनुसार, पटवारी पहले ही उससे 
35 हजार रुपये रिश्वत ले चुका 
था और अब 15 हजार रुपये की 
अतिरिक्त राशि की मांग कर रहा 
था। शिकायतकर्ता रिश्वत नहीं 
देना चाहता था। इसके बाद उसने 
विजिलेंस ब्यूरो की आर्थिक 
अपराध शाखा लुधियाना से 
संपर्क किया। शिकायत की जांच 
के बाद टीम ने दो सरकारी गवाहों 
की मौजूदगी में ट्रैप लगाया।

योजना के मुताबिक 
शिकायतकर्ता ने पटवारी को 15 
हजार रुपये रिश्वत दी, जिसे लेते 
ही विजिलेंस टीम ने उसे रंगे हाथ 
गिरफ्तार कर लिया। आरोपित 
के खिलाफ विजिलेंस ब्यूरो की 
आर्थिक अपराध शाखा के थाना 
लुधियाना में भ्रष्टाचार निवारण 
अधिनियम के तहत केस दर्ज 
किया गया है। मामले की आगे 
की जांच जारी है।

खेतों में पानी लगाने को लेकर विवाद में 
किसान ने निगला जहरीला पदार्थ, मौत

सेहत से खिलवाड़: ₹240-280 किलो में लो-फैट पनीर! 

ग्लॉक पिस्तौल बरामद, टिब्बा इलाके से एजीटीएफ और लुधियाना पुलिस ने दबोचे, वारदात में शामिल अन्य आरोपितों की पहचान के बाद छापे
अंजान लोगों का रहना 
खाना, सोना सब वहीं

सुरक्षा में सेंध! लुधियाना रेलवे स्टेशन की सड़कें बन रहीं रैनबसेरा

हर-हर महादेव से गूंजा सांगला वाला शिवाला 
गंगाजल लाकर कांवड़ियों ने किया जलाभिषेक

34वीं पैदल कांवड़ यात्रा में गूंजा हर-हर 
महादेव, शिवालय में चढ़ाया पवित्र गंगाजल

जमीन की तकसीम के बदले 1 लाख रिश्वत 
मांगने वाला पटवारी 15 हजार लेते गिरफ्तार

प्राॅपर्टी डीलर व कपड़ा कारोबारी हत्याकांड में दो गिरफ्तार

पार्षद पुत्र करण नानचाहल पर व बाइक सवार युवक पर हमला करते पिता पुत्र पुलिस को मामले की जानकारी देते करण ननचाहल और पिंकू शर्मा।

परिजनों के मुताबिक,9 अगस्त 
को केसर सिंह ने मानसिक 
परेशानी के चलते कोई 
जहरीला पदार्थ निगल लिया। 
हालत बिगड़ने पर परिवार 
के लोग उन्हें उपचार के लिए 
सिविल अस्पताल लुधियाना 
लेकर पहुंचे। अस्पताल में 
डाक्टरों ने जांच क ेबाद उन्हें 
मृत घोषित कर दिया।

उपचार के दौरान नहीं  
बच सकी जान

तीन लोगों के खिलाफ  
केस दर्ज

घटना की सूचना मिलने के 
बाद थाना डेहलों की पुलिस 
ने मृतक के बेटे क ेबयानों 
के आधार पर बीकर सिह, 
चरणजीत सिंह और सुरजीत 
कौर के खिलाफ मामला दर्ज 
कर लिया है। पुलिस मामले 
की जांच कर रही है और 
आरोपों की पुष्टि के लिए 
संबंधित लोगों से पूछताछ की 
जा रही है।

तकनीकी निगरानी के बाद दबोचे
एजीटीएफ के एडीजीपी प्रमोद बान ने बताया कि एजीटीएफ की 
टीम को हत्याकांड में वांछित दोनों आरोपितों के ठिकानों संबंधी 
पुख्ता सूचना मिली थी। सूचना को तकनीकी सेल के साथ साझा कर 
आरोपितों की गतिविधियों पर नजर रखी गई। इसके बाद इंस्पेक्टर 
विक्रमजीत सिंह के नेतृत्व में एजीटीएफ और कमिश्नरेट पुलिस की 
टीम ने संयुक्त कार्रवाई करते हुए टिब्बा इलाके से दोनों को गिरफ्तार 
कर लिया। पुलिस के मुताबिक गिरफ्तार आरोपित मनजीत सिंह उर्फ 
बॉबी का आपराधिक रिकार्ड है। उसके खिलाफ हत्या के प्रयास और 
एनडीपीएस एक्ट समेत कई मामले दर्ज हैं। पुलिस का कहना है कि 
वह लुधियाना शहर में एक स्थानीय गैंग भी चला रहा था।

अन्य आरोपितों की तलाश में छापेमारी
पुलिस कमिश्नर स्वपन शर्मा ने बताया कि वारदात में शामिल अन्य 
आरोपितों की पहचान कर ली गई है। उनकी गिरफ्तारी के लिए पुलिस 
की विभिन्न टीमें लगातार छापेमारी कर रही हैं। इस संबंध में थाना टिब्बा 
में 8 अगस्त को बीएनएस की धाराओं 103, 324(4), 307, 191(3) और 
190 तथा आर्म्स एक्ट की धाराओं 25 और 27 के तहत केस दर्ज किया 
गया था। पुलिस मामले की आगे की जांच कर रही है।

दूध से पनीर बनाने वाले बोले-₹240 में असली पनीर संभव नहीं
हैबोवाल डेयरी प्रधान कुलदीप सिंह लाहोरिया, जो पनीर बनाने 
का काम करते हैं, के मुताबिक एक किलो असली पनीर तैयार 
करने के लिए करीब 5 किलो दूध की जरूरत होती है और 
इसकी लागत करीब ₹400 प्रति किलो तक बैठती है। उनका 
कहना है कि मंडियों में इस तरह पनीर की बिक्री ही बंद होनी चाहिए।
पहले चेयरमैन खुद करते थे कार्रवाई, अब जिम्मेदारी किसकी?
मंडी के चेयरमैन गुरजीत सिंह गिल द्वारा पहले भी पनीर बेचने 
वालों पर कार्रवाई और पनीर नष्ट करवाने की बात सामने 
आती रही है। अब सवाल यह है कि जब पहले कार्रवाई होती 
रही है, तो वर्तमान में मंडी में पनीर की बिक्री पर प्रभावी रोक 
क्यों नहीं लग पा रही?
सस्ता पनीर क्यों बिक रहा? होटल-ढाबों की डिमांड भी वजह
सूत्रों के अनुसार सस्ते पनीर की मांग शादी-पार्टियों क ेआयोजकों, कटैरर्स, 
ढाबों और बजट रेस्टोरेंट्स में रहती है। कम कीमत पर उपलब्ध होने के 
कारण ऐसे खरीदार लागत घटाने के लिए सस्ता पनीर तलाशते हैं। यही 
मांग कथित तौर पर ऐसे कारोबार को बढ़ावा दे रही है।


